
ՀԱՅԱUՏԱՆԻՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ
______________  2020  թվականի  N ____  - Ն
Հայաստանի Հանրապետության ԿԱՌԱ​ՎԱ​ՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇ​ՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ 

«Հայաստանի Հանրապետության բյուջետային համակարգի մասին» օրենքի 23-րդ հոդվածի 3-րդ մասին համապատաս​խան` Կառավարությունը  որոշում  է.

1. «Հայաստանի Հանրապետության Կառավարության 2019 թվականի դեկտեմբերի 26-ի «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին» N 1919-Ն որոշման NN 4, 5 և 10 հավելվածներում կատարել փոփոխություններ և լրացումներ` համաձայն NN 1, 2 և 3 հավելվածների:
2. Սույն որոշումն ուժի մեջ է մտնում պաշտոնական հրապարակմանը հաջորդող օր​վանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

            ՎԱՐՉԱՊԵՏ




                      ՆԻԿՈԼ ՓԱՇԻՆՅԱՆ
ՏԵՂԵԿԱՆՔ - ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
Իրավական ակտի անհրաժեշտությունը (նպատակը)
Սույն Նախագծի ընդունումը պայմանավորված է Հայաստանի Հանրապետությունում ՄԻԱՎ/ՁԻԱՀ-ի բուժման համար հակառետրովիրուսային դեղերի և պատվաստանյութերի անընդմեջ մատակարարմամբ: 

Ընթացիկ իրավիճակը և խնդիրները

Կառավարության 2018 թվականի ապրիլի 12-ի N 489-Ն որոշման (այսուհետ` Որոշում) պահանջներին համապատասխան, «ՁԻԱՀ-ի կանխարգելման կենտրոն» պետական ոչ առևտրային կազմակերպության (այսուհետ՝ ՊՈԱԿ) կողմից հակառետրովիրուսային դեղերի ձեռք բերման նպատակով Որոշման Հավելված 2-ով սահմանված միջազգային գնումների գործակալներին առաջարկվել է ներկայացնել գնային առաջարկներ: ՊՈԱԿ-ի կողմից սահմանված ժամկետներում գործակալներից 2-ից (Մատակարարման շղթաների կառավարման գործընկերություն և Դեղորայքի ապահովման միջազգային ասոցիացիա) ստացվել են գնային առաջարկներ: Հիմք ընդունելով գնումների միջազգային գործակալների կողմից ներկայացված նվազագույն գնային առաջարկների և մաքսազերծման, տեղափոխման հետ կապված ծախսերի (հիմք  է ընդունվել նախորդ տարվա ընթացքում միևնույն գնման առարկաների տեղափոխման հետ կապված փաստացի ծախսերը, իսկ մաքսազերծման համար մաքսային միջնորդի ծառայությունների ձեռք բերման համար 2020 թվականին կնքված պայմանագիրը) հանրագումարը` սահմանվել է առավելագույն միավոր գներ: Վերջիններս հանդիսանալու են ՊՈԱԿ-ի կողմից իրականացվող ՄԻԱՎ/ՁԻԱՀ-ի բուժման համար հակառետրովիրուսային դեղերի գնանշման հարցման գնման ընթացակարգի նախահաշվային գներ: 

Վերոնշյալ գների հաշվարկներն իրականացվել են` հիմք ընդունելով միջազգային գնումների գործակալների կողմից ներկայացված գնային առաջարկները, որոնց վրա հաշվարկվել են նաև մասքավճարներ, բրոքերային (մաքսային ձևակերպման) վճարներ, ինչպես նաև տեղափոխման և պահպանման ծախսեր: Կից ներկայացվում է միջազգային գնումների գործակալների կողմից ձեռքբերվող դեղերի գների ձևավորման հաշվարկը:
Համաձայն Որոշման 5-րդ կետի պահանջների` ՊՈԱԿ-ի կողմից հակառետրովիրուսային դեղերի գնման մրցակցային ընթացակարգերի իրականացմանը զուգահեռ Առողջապահության նախարարությունը նախաձեռնել է սույն Նախագծի ընդունման գործընթաց, ըստ որի ՊՈԱԿ-ի կողմից կազմակերպվող մրցակցային գնման ընթացակարգի համար սահմանված հակառետրովիրուսային դեղերի առավելագույն նախահաշվային գների հանրագումարը որպես դրամաշնորհ տրամադրվելու ՊՈԱԿ-ին: 
Ղեկավարվելով ՀՀ կառավարության 30 հունվարի 2020 թվականի N 77-Ա և 7 մայիսի 2020 թվականի N 701-Ա որոշումների պահանջներով, «ՁԻԱՀ-ի կանխարգելման հանրապետական կենտրոն» ՊՈԱԿ-ը «Նորք» ինֆեկցիոն կլինիկական հիվանդանոց» ՓԲԸ-ին միանալու նպատակով վերակազմակերպվել է «ՁԻԱՀ-ի կանխարգելման հանրապետական կենտրոն» ՓԲԸ-ի:  
Սույն որոշման նախագծով նախատեսվում է իմունագլոբուլինների ձեռք բերման կազմակերպում ՄԱԿ-ի մանկական հիմնադրամից: ՀՀ կառավարության 09.04.20թ. թիվ 531-Ն որոշմամբ «Հիվանդությունների վերահսկման և կանխարգելման ազգային կենտրոն» ՊՈԱԿ-ին հատկացվել է գումար ՄԱԿ-ի մանկական հիմնադրամից ձեռք բերելու համար, իմունոգլոբուլինները վերոնշյալ որոշմամբ չեն ներառվել ձեռք բերվելիք պատվաստանյութերի ցանկի մեջ, քանի որ վերջինիս մասով որոշման ընդունման պահին իմունոգլոբուլինի մասով գնային առաջարկ չէր ներկայացվել: Իմունոգլոբուլին ձեռք բերելու համար կազմակերպվել է թվով 2 գնման ընթացակարգ` «ՀՀ ԱՆ ԳՀԱՊՁԲ-2020/14» և «ՀՀ ԱՆ ԳՀԱՊՁԲ-2020/14/1» ծածկագրերով, որոնք հայտարարվել են չկայացած: Ներկայումս ՄԱԿ-ի մանկական հիմնադրամից իմունոգլոբուլինի համար ստացվել է գնային առաջարկ: Սույն նախագծով նախատեսվում է իմունոգլոբուլինի ձեռք բերման համար անհրաժեշտ գումարը հատկացնել «Հիվանդությունների վերահսկման և կանխարգելման ազգային կենտրոն» ՊՈԱԿ-ին:
Կարգավորման նպատակը և բնույթը

Կառավարության որոշմամբ առաջարկվող նախագծի նպատակը Հայաստանի Հանրապետությունում հակառետրովիրուսային դեղերի և պատվաստանյութերի անընդմեջ մատակարարման ապահովումն է: 

Նախագծի մշակման գործընթացում ներգրավված ինստիտուտները և անձինք
Կառավարության որոշման սույն նախագծի կազմմանը մասնակցել են առողջապահության  նախարարության աշխատակիցները: 
Իրավական ակտի կիրառման դեպքում ակնկալվող արդյունքը
Կառավարության որոշման կիրառման արդյունքում ակնկալվում է ՀՀ բնակչության շրջանում հակառետրովիրուսային դեղերի, ինչպես նաև պատվաստանյութերի անընդմեջ մատակարարում, որի հետևանքով կապահովվի Հայաստանի Հանրապետությունում ՄԻԱՎ/ՁԻԱՀ-ի կանխարգելումը և բուժումը: 

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱ​ՎԱ​ՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N1919-Ն ՈՐՈՇ​ՄԱՆ ՄԵՋ ՓՈՓՈ​ԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 2019 թվականի դեկտեմբերի 26-ի N1919-Ն որոշման մեջ փոփոխություններ և լրացումներ կատարելու մասին» կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:  

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱ​ՎԱ​ՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N1919-Ն ՈՐՈՇ​ՄԱՆ ՄԵՋ ՓՈՓՈ​ԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 
«Հայաստանի Հանրապետության կառավարության 2019 թվականի դեկտեմբերի 26-ի N1919-Ն որոշման մեջ փոփոխություններ և լրացումներ կատարելու մասին» կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում: 
ՆԱԽԱԳԻԾ

